
  1.Իրավական ակտի անհրաժեշտությունը (նպատակը).   
    Պետության պարտավորությունն է պետական հանրակրթական բոլոր   ուսումնական հաստատություններում ԲՏՃՄ ոլորտում կրթության որակի բարձրացման ուղղությամբ իրականացնել միջոցառումների շարք, որոնցից կարևորը դասավանդողների վարձատրության բարձրացումն է:  
   Միջոցառման նպատակն է ՀՀ  պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկայի) դասավանդող ուսուցիչների համար սահմանել վարձատրության բարձացված հստակ չափաքանակ:
  Միջոցառման պարտավորությունը սահմանող օրենսդրական հիմքերն են՝ ՀՀ կառավարության 2021 օգոստոսի 18-ի թիվ 1363-Ա որոշմամբ հաստատված ՀՀ կառավարության ծրագրի «4.3 ԿՐԹՈՒԹՅՈՒՆ» բաժնի  1-ին, 2-րդ, 3-րդ պարբերությունները, ՀՀ կառավարության 2021 թվականի փետրվարի 4-ի N 136-Ն որոշումը:
    Միջոցառման անհրաժեշտությունը բխում է «2050 ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ» ծրագրի «ՄԻՆՉԵՎ 2030 ԹՎԱԿԱՆԻ ՄԵԳԱՆՊԱՏԱԿՆԵՐԻ»   ԳՈՐԾՈՂՈՒԹՅՈՒՆՆԵՐԻ «1․ ԿԻՐԹ ԵՎ ԿԱՐՈՂՈՒՆԱԿ ՔԱՂԱՔԱՑԻ, ԺՈՂՈՎՈՒՐԴ» համար 1 մեգանպատակի թիրախային արդյունքի ցուցանիշի ապահովման պահանջից:   
  Միջոցառման անհրաժեշտությունը բխում է «Հայաստանի Հանրապետության կրթության մինչև 2030 թվականը զարգացման պետական ծրագրի» հավելվածի 2-րդ՝ «Կրթության առկա վիճակը և հիմնախնդիրները» գլխի 24-րդ, 43-րդ և 45-րդ կետերով սահմանված, 3-րդ՝ «Կրթության մինչև 2023 թվականը զարգացման տեսլականը, նպատակը և ուղղությունները» գլխի  72-րդ, 73-րդ կետերով, 76-րդ կետի 2-րդ ենթակետով սահմանված թիրախային արդյունքների ցուցանիշի ապահովման պահանջից:  


       2 . Կարգավորման հարաբերությունների ներկա վիճակը և առկա խնդիրները.
      Առաջարկվում է ՀՀ  պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկայի) դասավանդող ուսուցիչների համար սահմանել վարձատրության բարձացված հստակ չափաքանակ՝ 30 հազար ՀՀ դրամ:
      3. Միջոցառման իրականացումից ակնկալվող արդյունքը. 
    Նախագծով առաջարկվող կարգավորումները հիմք են որևէ առարկայի բացակա ուսուցչի, այդ թվում՝ հատկապես ԲՏՃՄ ոլորտի մասնագետների մուտքը դպրոց խթանելու՝ նպաստելով սովորողի կրթություն ստանալու իրավունքը իրացնելուն, բուհական համակարգում մասնագիտությունների նկատմամբ գրավչությունը բարձրացնելու համար: 
   Անհրաժեշտ կարգավորում է դասավանդող ուսուցիչներին հավելավճարի տրամադրումը, որը ներկայում առկա մի շարք խնդիրների լուծման հնարավորություն կընձեռի, այդ թվում՝ ուսուցչի թափուր տեղի համալրման, դասավանդման որակի բարելավման, սովորողների մասնակցային կրթության խթանման, դասավանդողների վարձատրության փոքր-ինչ բարձրացման։   

Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն

    «Հայաստանի Հանրապետության պետական ուսումնական հաստատությունում «Աշխարհագրություն», «Բնագիտություն», «Կենսաբանություն», «Քիմիա», «Ֆիզիկա», «Ինֆորմատիկա» առարկաներ դասավանդող ուսուցիչներին լրավճարի տրամադրման կարգը հաստատելու մասին» Հայաստանի Հանրապետության կրթության, գիտության, մշակույթի և սպորտի նախարարի  հրամանի նախագծի ընդուման արդյունքում 2023 թվականի  պետական բյուջեում  նախատեսված են ֆինանսական միջոցներ:
«Հայաստանի Հանրապետության պետական ուսումնական հաստատությունում «Աշխարհագրություն», «Բնագիտություն», «Կենսաբանություն», «Քիմիա», «Ֆիզիկա», «Ինֆորմատիկա» առարկաներ դասավանդող ուսուցիչներին լրավճարի տրամադրման կարգը հաստատելու մասին» Հայաստանի Հանրապետության կրթության, գիտության, մշակույթի և սպորտի նախարարի  հրամանի նախագծի ընդունմամբ այլ իրավական ակտերում փոփոխություն կատարելու անհրաժեշտություն չի առաջանում:



